
Thirty verses in the New Testament say Jesus is not God,  

but a messenger of God. (Kurada / ’Auhelawa language).  

 

Prepared by: Dr. K. Solomon 
Yaubada Yana Walo Yemidi Vauvauna (KUDNT) in Papua New Guinea 

 

Yoni 1:18 Nigele teya hauga tomowa Yaubada ana oleya 
hiya'ita,... 

  1 

Yoni 4:23 Na hauga teina bada ibwalenima'o ta hiya Tamadane 
ana tautapwalolo moihadi ainai hitapwalolo ta yadi 
tapwalolone alu'aluwadi maudoina ainaena yo 
hinage walomoiha ainaena. Yaubada tomowa teina 
dova ibehabehaedi. 

  2 

Yoni 4:34 Na Yeisu aidiyai iwalouyo na iwalo, ‘Agu wede neta 
agu tauvetamalene yana nuwatuwu ya'abigabaedi’. 

  3 

Yoni 5:19 Yeisu tomowaone aidiyai iwalo, ‘Yawalo moiha 
alimiyai, yau nigele howahowagu yabom paihowa 
hava yapaihowai. Na Tamagu yana paihowa, ya'itadi 
ta dova hinage yapaipaihowaidine. 

  4 

Yoni 5:30 Yau nigele howahowagu yabom paihowa 
yapaihowaidi, wuwuna yagu loina lauvetala 
vehabana Yaubada ive'itagau'o, ainaena yagu loina 
dumwaluna. Wuwuna yau nigele yatowotowoi na 
yagu nuwatuwu yabom yapaihowaidi, na hava dova 
iya ivetamalegaumane yana nuwatuwu 
yapaihowaidi.’ 

  5 

Yoni 6:38 Wuwuna yau galewaena yalaoma nigele yabom yagu 
nuwatuwu habi paihowaina, na hesi iya 
ivetamalegaumane yana nuwatuwuwena. 

  6 

Yoni 7:16 Na Yeisu iwawalone aidiyai, iwalo, ‘Yau nigele yabom 
yagu nuwatuwuwena na hesi agu tauvetamalene 
yana nuwatuwu ainaena yave'ive'itane. 

  7 

Yoni 8:26 Ginauli bagibagilidi vehabamiu howahowana na 
yave'ewaigomiu, na hesi mata nigele wuwuna iya 
ivetamalegaune yana mumuga dumwaluna, eeta 
hava dova ainaena yabebenalediwa teina vehabadi 
taumiya bale'u alimiyai yawalo mahalavaedi.’ 

  8 

Yoni 8:29 Na tauvetamalegaune nigele iyalaulaugabaigau na 
hesi baidagu apaipaihowa ta hauga maudoina yagu 
paihowa ainaena ya'abi'abiye yaliyaya.’ 

  9 

Yoni 8: 40 Na hesi omiu yami nuwatuwu vagadi ainaena ebeha 
amtowotowoi ta am'oiye mwalowoigau, yau 
Yaubada yana walo moihadi adi tauwalo mahalava. 
Na am'ita Abelaham mumugana nigele teya tenem 
dova. 

10 

Yoni 11: 41-42 Eeta gaimane hivaivehulu na Yeisu i'ita hae na 
i'awanoi, iwalo, ‘Tamagu yauwedo mwala'ina, 
wuwuna hauga maudoina alinagu ubenabenaledi. Na 
teina ya'awa'awanoine tomowa teina vehabadi ta 
ebe yam wahiyala hi'ita na hiyemidi moiha ebeha 
owa uvetamalegaumane.’ 

11 

Yoni 12:49 Wuwuna walowone nigele yagu nuwatuwuwena, na 
hesi agu tauvetamalene hava dova 
ivenuwamwauwegauwa yawalo mahalava alimiyai. 

12 

Yoni 13: 16 Bada hauga iu'iuna na Buidi'wa guyauna ana 
ahubena ebe hipaihowai, ta Yeisu ihanapuiya'o bada 
yana hauga imamahalava na bale'u teina ilaugabaei 
na iwuyo Tamana ainai. Hesi Yeisu yana bodao 
i'atemuyamuyaedi mwala'ina, hauga yana 
abavetuwuni ta ilaoma yana aba'ovi. 

13 

Yoni 14:28 ‘Yagu walo bada ambenalena'o ebeha howola mata 
yalau na mulitai abo yawuyoma alimiyai. Na ebe 
omiu amvelauwegau, yagu laune Tamadane ainai 
vehabana amyaliyaya, wuwuna Tamadane iya 
imwala'i gabaegau. 

14 

Yoni 14:31 na agu loina hesi Tamagu ainaena hauga maudoina 
yapaipaihowaidi, ta teina ainaena taumiya bale'u 
hihanapui ebeha Tamagu yavelauwei. ‘Badagi! 
Amtowolo, talau.’ 

15 

Yoni 17:3 Neta yawahi miyamiya vateyaina mata tomowa 
hihanapuigo ebeha owa ubom Yaubada moiha, yo 
yau Besibesinanagu hihanapuigau ebeha owa 
uvevetamalegaumane. 

16 

Yoni 20:17 Yeisu iwalo, ‘Havena aliguwai u'abi'abi. Nigele 
yayahae Tamagu ainai na hesi ulau ta tahiguwone 
nuwadiyai umwauwi, yahahae Tamagu ainai na omiu 
hinage Tamamiu, yagu Yaubada na hinage yami 
Yaubada.’ 

17 

Madiu 7:21 ‘Bagibagilidi aliguwai hi'awa'awa taubada na hesi 
mata nigele hiyaluwu Yaubada yana Abaloina ainai, 
na yaiyadiwo hiya Tamagu galewai yana walo ana 
taupaihowao hiya hibom. 

18 

Madiu 11:25 Hauga tenem ainai Yeisu iwalo, ‘Yauwedo Tamagu, 
owa galewa na bale'u adi tauloina, hanapu teina 
udadawanine tauhanapuwo yo taunuwamaselewo 
aidiyena, na hesi taunuwapwanopwanowo aidiyai 
uve'itaedine. 

19 

Madiu 15:24 Na Yeisu iwalo, ‘Yau yalaoma sipi 'wada'wadaleledi 
Isileli a'ava yana abaloina holanai vehabadi’. 

20 

Madiu 15: 31 Na bodaowa hi'itadi buwabuwadiyaowa 
hi'au'aubabada yo aedi tapitapiyadi hiwahiyalauyo 
yo daladaladi hilaulau dumwadumwalu, yo 
taumehegibugibu mehedi hi'itanedi. Ainaena 
bodaowa hiteibaba na Isileli yadi Yaubada hino'owei. 

21 

Madiu 26:39 Na Yeisu ihae tupwana na ibe'u aitulu bale'uwai, na 
i'awanoi, iwalo, ‘Tamagu ee, ebe howahowana muya 
vedina teina aliguwai uvaivehulu, na havena ainaena 
yanumanuma, na owa hesi yam nuwatuwuwena 
upaihowai, na nigele yau yagu nuwatuwuwena’. 

22 

Madiu 26:42 Na Yeisu iheuyo na i'awa'awanoi, iwalo, ‘Tamagu, 
muya vedina teina nigele nuwanuwagu ainaena 
yanuma na hesi ebe yam nuwatuwu, yamulitaei’. 

23 

Madiu 27:46 Lavilaviyai neta Yeisu alinana mwala'inaena iyoga na 
iwalo, ‘Eli, Eli, lama sabakitani?’ Na ana bui neta, 
‘Yagu Yaubada, yagu Yaubada, hava vehabana 
ulalaugabaigaune?’ 

24 

Maki 10:18 Na Yeisu towahonane iwalo auli iwalo, ‘Vedova ta 
u'awa namwanamwaegaune? Nigele teya yaiya 
namwanamwana; neta bada Yaubada ibom. 

25 

Maki 12:29 Ta Yeisu iwalo, ‘Loina mwala'ina teina: “Omiu 
Isileliwone yagu walo teina ambenalei neta Yaubada 
yada Bada ehebo ta'i, 

26 

Maki 13:32 ‘Nigele teya yaiya iyahanapui aiteya hauga nuwana 
ahubena ainai yawuyouyoma, na hinage 
tausagenawasaone galewai nigele hiyahanapui. Yau 
hinage nigele yayahanapui. Na hesi Tamagu ibom ta'i 
ihanahanapui. 

27 

Luke 4: 8 Na Yeisu iwalo, ‘Yaubada yana Buki holanai loina 
imiyamiya iwalo: “Yam Yaubada ibom ainai 
upwagogo na ibom yana walo umulitaedi”.’ 

28 

Luke 11:2 Ainaena Yeisu aidiyai iwalo, ‘Teina dova am'awanoi 
amwalo: “Tamamai yeham ave'ahihiyei, na a'awanoi 
ta owa uloinaegai. 

29 

Luke 22:41-44 Na ilaugabaidi ta ilau lovai dova gaima ta gabaei ana 
daodao na aetutu tulina i'atuwomalei ta 

30 

i'awa'awanoi, iwalo, ‘Tamagu yo, ebe nuwanuwam 
muya vedina teina aliguwena uvaivehulu. Havena 
yau yagu nuwatuwu ainaena, na hesi owa yam 
nuwatuwuwena upaihowai.’ Ainaena Yaubada yana 
tausagenawasa galewaena imahalava ta Yeisu i'abiye 
wahiyalane, na hesi nuwanane ivitai moiha, na 
i'awanoi hamahamadudu, ta yamuyamumuna dova 
'wahina isagesagena bale'uwai. 

 

 

 

 

Surah Al-Ikhlas1 (number 112) of the Noble Qur'an  

In the name of Allah, the Ever Gracious, the Ever Merciful 

1) Say, "He is Allah, [who is] One,2  

2) Allah, the Eternal Refuge.3   

3) He neither begets nor is born,  

4) Nor is there to Him any equivalent." 

 

If you are interested to understand Islam, then please visit:                     

www.islamic-invitation.com 

 

                                                           
1  Al-Ikhlas: Purification, i.e., the purification of faith. 
2  i.e., single, unique and indivisible. 
3  i.e., the one sought in times of difficulty and need, the one depended upon by all existence. 

